ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
1. Իրավական ակտի ընդունման անհրաժեշտությունը 
   	Անհրաժեշտությունը պայմանավորված է «Սպորտի կառավարման կենտրոն» փակ բաժնետիրական ընկերության  (այսուհետ՝ Ընկերություն) ստեղծմամբ, որը հնարավորություն է տալիս մշակել և կազմակերպել մարզման չափորոշիչներին համապատասխան ուսումնամարզական ծրագրեր: Ընկերությունը կիրականացնի սպորտի զարգացմանը միտված տարբեր ծրագրեր: 
Ընկերությունը հանդիսանում է այն միասնական մասնագիտացված կառավարչական կենտրոնը, որը կկառավարի հանրապետությունում կառուցվող և կառուցվելիք մարզակառույցները, այդ թվում  յուրաքանչյուր մարզում նախատեսված արագ հավաքվող թեթև մետաղական կոնստրուկցիաներով մարզադահլիճները, ֆիզիկական կուլտուրայի և սպորտի ոլորտների 2023-2030 թվականների ռազմավարության նախագծով յուրաքանչյուր մարզում նախատեսված մարզահամալիրները, Լոռու մարզի Շամուտ գյուղում կառուցվելիք ըմբշամարտի մարզաբազան, ինչպես նաև Մանանդյան փողոցի 41 հասցեի մարզահամալիրը, Հայաստանի Հանրապետության Արմավիրի մարզի Արաքս համայնքի Ջրառատ գյուղի Իսահակյան փողոցի 5 հասցեում կառուցված Սիմոն Մարտիրոսյանի անվան մարզակառույցը և կառուցվելիք այլ մարզական օբյեկտներ: 
  Ընկերության եկամուտները կգոյանան մարզակառույցների վարձակալության  գումարներից՝  վճարովի մարզական խմբերի, տարբեր մարզաձևերի մարզական միջոցառումների ու հավաքների անցկացման վարձավճարներից:
2. Ընթացիկ իրավիճակը և խնդիրները
      Ներկայումս չկա ուսումնամարզական կենտրոն, որը կհամակարգի  հանրապետությունում գոյություն ունեցող մարզակառույցները, հետագայում նաև կառուցվող և կառուցվելիք մարզակառույցները: Իր իսկ նշանակությամբ ամբողջովին չի օգտագործվում Մանանդյան փողոցի 41 հասցեի մարզահամալիրը, այդ թվում մարզադաշտը և կից մարզադահլիճները: 

3. Տվյալ բնագավառում իրականացվող քաղաքականությունը 
           Բնակչության առողջության ամրապնդումը, անհատի ներդաշնակ զարգացումը, աշխատունակության բարձրացումն ու երկարակեցության ապահովումը, հաշմանդամություն ունեցող անձանց համար անկախ կյանքի ապահովումը.
	         Տարիքային և սոցիալական տարբեր խմբերի անձանց համար ֆիզիկական դաստիարակության անընդհատությունը և ֆիզիկական կուլտուրայով ու սպորտով զբաղվելու մատչելիությունը.
	         Բարձրակարգ մարզիկների պատրաստումը, միջազգային մրցասպարեզներում Հայաստանի Հանրապետության հավաքական թիմերի և մարզիկների մասնակցության ապահովումը.
       Պետական ծրագրի միջոցով Ֆիզիկական կուլտուրայի և սպորտի ազգային համակարգի կատարելագործումը:

4.Կարգավորման բնույթը և նպատակը
Ընկերության հիմնմամբ հնարավոր է դարձել կազմակերպել և օգտագործել գոյություն ունեցող մարզադաշտը կից սպորտային համալիրով իր իսկ նշանակությամբ, անցկացնել սպորտային միջոցառումներ ու հավաքներ, իրականացնել մարզման չափորոշիչներին համապատասխան ուսումնամարզական  ծրագրեր, որը հնարավորություն կտա նաև պահպանել գույքը, ձեռք բերել նորը և ներդրուներ կատարել։

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:

6.  Իրավական ակտի կիրարկման դեպքում ակնկալվող արդյունքը
· Ընկերության ստեղծմամբ կկատարելագործվի պետական ծրագրի միջոցով ֆիզիկական կուլտուրայի և սպորտի ազգային համակարգը, 
· իր իսկ նշանակությամբ կօգտագործվի մարզադաշտը՝ կից սպորտային համալիրներով, 
· կանցկացվեն սպորտային միջոցառումներ և հավաքներ:


7. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն

[bookmark: _GoBack]Հայաստանի Հանրապետության կառավարության որոշման ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի առաջանում: Որոշմամբ հատկացվող անհրաժեշտ 38744,0 հազար դրամ գումարից 33222,0 հազար դրամ գումարը նվազեցվում է «1148. Արտադպրոցական դաստիարակության ծրագիր» «11006. Արտադպրոցական դաստիարակություն հասարակական կազմակերպությունների կողմից» միջոցառուման, իսկ 5522,0 հազար դրամ գումարը`  «1215. Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում» «12005. Միջազգային կազմակերպություններին անդամակցում» միջոցառուման գումարներից: Նվազեցումը պայմանավորված է 2024 թվականի հունվարի 1-ից «Հայաստան» ՄՀԿ-ի (գումարները հատկացվում էին «Հայաստան» ՄՀԿ-ի 4 մարզադպրոցների աշխատակիցների աշխատավարձերի և մասամբ կոմունալ ծախսերի վճարման նպատակով) ֆինանսավորման դադարեցմամբ՝ հաշվի առնելով, որ «Հայաստան» ՄՀԿ-ի կողմից ուսումնամարզական գործընթացի կազմակերպման վերաբերյալ գործերը գտնվում են քրեական վարույթում:
  Վերաբաշխման արդյունքում ոչ ֆինանսական և ֆինանսական ցուցանիշների վերականգնման անհրաժեշտություն չի առաջանա: 
8.  «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
 	Որոշման նախագիծը բխում է 2023 թվականի դեկտեմբերի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունը և ռազմավարության գործողությունների պլանը հաստատելու մասին» N 2145-Լ որոշման հավելված 1-ի 2-րդ ենթակետից:
 
9. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

